
Cymharu Top Trumps
gan Mared Furnham
Mae’r gêm yma’n addas ar gyfer ymarfer a chadarnhau’r patrymau a ddysgwyd yn yr unedau uchod, a dod â hwy ynghyd mewn cyswllt gwahanol.

Paratoi:  
Prynwch sawl set o’r un fath o Top Trumps addas e.e.Deinasoriaid, a labeli bach i sticio dros y geiriau Saesneg.  Ysgrifennwch yr wybodaeth sy ar y cardiau ar y labeli ar ffurf syml, fel hyn:



Taldra: 6m

Pwysau: 3000kg

Hyd: 8m

Oed: 76 miliwn

a chuddiwch yr ystadegau sy ar y cerdyn eisoes gyda’r label newydd.

Yn y dosbarth:
Adolygwch yr iaith angenrheidiol, sef:
Mae ___________ yn ____metr  o daldra

Mae’n pwyso ___________can /mil  kilogram

Mae’n mesur __________metr o hyd

Mae _________ yn ____ miliwn blwydd oed!
Bydd y chwaraewr cynta yn dewis un o’r brawddegau uchod i agor y rownd.

 O hyn ymlaen, NAILL AI gellir dilyn yr un patrwm, gyda phob chwaraewr yn cyhoeddi’r un manylion am eu deinosor nhw, a’r un mwyaf eithafol yn hawlio’r cardiau ar ddiwedd y rownd gan gyhoeddi “Stegasaurus yw’r tryma!  Fi sy’n ennill!”  NEU gellir cymharu’r ansoddeiriau, gan ddweud “Mae Stegosaurus yn drymach / yn ysgafnach na Pachycephalosaurus!”  ac ar ddiwedd y rownd mae un yn hawlio’r cardiau i gyd (“Stegasaurus yw’r tryma!  Fi sy’n ennill!”).  Y person hwnnw sy’n dechrau’r tro nesa, gan ddewis yr ystadegyn sy fwya tebygol o ennill.  Mae’r gêm drosodd pan fydd y cardiau i gyd gydag un chwaraewr - a phawb arall mas!

Gorau oll os nad yw’r myfyrwyr yn gyfarwydd ag enwau’r deinosoriaid- gellir eu darllen “yn Gymraeg” i ychwanegu at yr hwyl!

